
PREFACE

Hiche Nagaland Heritage Studies Simlai Bu Kigong, SCERT, Kohima, Language 
Officer Chule Assistant ho Kithokhom na kisem doh lekhabu phatah simlaiho 
khantouna thei tah, ahin sodoh thei jeh-un, department chung’a pachatna sangtah 
kuki Literature Board nin kahin phong’uve.

Eima paova, thusim chomchom Nagate jat (tribe) ho puchon-pachon ho, khankho 
thodan, chule thusimho eima pao cheh-a kisimpehto theina hin gongdoh hose 
chung’a pachatna akipen ahi. Hiche lekhabu asim’ uva kon’a kihetto themna ahung 
umbe ding kinep umtah ahi.

Hiche lekhabu ahin sim’uva kon’a Naga jatkhat nin jat dangho chondan, kichen thu, 
naopui dan, khochen thu, kivaipoh dan ho kihet pehtona ahung um doh thei ding 
ginchat ahi.

Hiche tohgon hi simlai te ding’a themna le hetna aban ban’a ahin gonpeh-uva, 
anupoava thil tampi hetdoh le mudoh na aneibe cheh cheh nading’u nam chon’a le 
khankho ahin het them diu chu doi le tup hung hi penta hen.

(HAOKAM SINGSIT)
Chairman

Kuki Literature Board
Nagaland

VALONG NEOCHA

Halpel valong neocha kintah-in,
Kinong ling leijin chomsuh,

Kipa ham ngei thon;
Chou netnut mol’a kon,

Twipi dum thuh a-muman.

Va neochan la sa halpellin,
Alpeh nigui emtoh,

Nipi phoinel dapsah thanom thet nin,
Apang’a ngathal biltoh

Nuikhom lamlhon lhung ngin
.

Lamdung’a neocheh kimaitopi,
Aloupina jaikhom;

Phatthei chi the kinem min,
Khal le gapha so din,

Tanglou vin twipi lam no-e.

Adih bang’a kihil nadia akidoi:
1.	 Lasim hi adih bang’a asimthei diu.
2.	 Lasim’a adoi le athupoh ahetchen diu.
3.	 Lasim hi akoptoh chule jilkung hotoh aseikhom diu.
4.	 Lasim toh kitoh-a thudoh ho adonbut diu.
5.	 Lasim’a paocheng thah hole paochamtuh ho ahet diu
6.	 Thilsem ho atekahna, valong chule twisam ho ahoina hou guntah-a avetnuva alon gin 

angai diu. 
7.	 Vadung eipeh hou chule athen nading’uva eikithopi jeh-uva  pathen athangvah diu.

VOCABULARY:
1. 	 Halpel	 : Mamang, halpel’in ahoulim’e.             
2. 	 Chouchunetnut	: Lampi chouchunetnut ho-a lamjot ahah-e.   
3. 	 Twipi	 : Vadung tampi lonlutna chu twipi akiti.  
4. 	 Ngathal	 : Ngathal hi vapang dung’a abil’in akehji.
5. 	 Alpel	 : Mei kitih khu a-alpel jeng’e.

A. 	 Thudoh le donbut:
1. 	 Valong neocha chu alim dan sun’in?
2. 	 Lasim’a lunggel suhtoh-a kimang hochu ipipi ham?
3. 	 Valong neocha chun avel hochu iti atohkhah am?
4. 	 Valong neochan ajotna alhun masang’a alon dan hilchen’in?
5. 	 Ama akom avel’a chu ipipi keh-a ham ?

B. 	 Gel’in lang donbutnin
1. 	 Nakho-uva valong namukhah teiding ahi. Valong umdan le alim ho 

nangma geldan’ in sun’in.
2. 	 Valong aphatchomna nangma geldan’in sun’in.
3. 	 Nangma valong bang’in kigel’in lang chule valong hin dingdan 

nangma geldan’in sun’in.

UCHA PASAL TENI
Adih bang’a kihil nadia akidoi:
1.	 Drama kitho hi akitho dan le athusim che dan ahet diu.
2.	 Drama kitho nading amun kigontup dan ahet diu.
3.	 Thusim kithona sung’a thil kigong toh ho, kiseiho, thusim kisun chule akitho dan ho 

ahet diu.
4.	 Thugol lhing thah sem dan le paocheng thah ho ahet diu.
5.	 Thusim kithona sung’a paocheng kimang ho akoudoh ahet diu.
6.	 Amaho paova kihoulimna/thusei ding dan akigonthei diu.
7.	 Suttho le seitho-a kihilna kipeho hi ajui diu.
8.	 Amaho paova phat apetna (present),phatchesa (past) , khonung phat (future) hohi 

ahetnuva chule phatche toh kitoh-a thugol lhing adih-a asem diu.

Akigon toh dan : Khopi pamlam’a loubuh khat 
Atho ho: Apa, pilhing chapa ni, Anu (stage na umlou a-’o’ gal’a kija tho)

SCENE KHATNA:
In nunglam, vohkul kidosah.
Lalboi (chapa lenjo) jin voh-an apei. Aman voh an chu vohkong’a agah 
bung lhan ahi.

2

Minthang (chapa neojo) ahung vahlutnin 
dol chule mot na dimset sakhao khat ahin 
polut ne.

Lalboi 	 : Minthang nahung hitam. 
	   Hepan, nahol’e.
Minthang 	 : Louva kache-a bal do 
	   le mot na kaga lo ahe. 
	   Voh-an hon phat le 
	   suhlou changbong toh 
	   hontha ding angaije. 
	   Suhlou changbong 
	   man akal tan, aman 
	   ahah lheh tai.

Apa hunglut.
Apa 	 : Ah ! Minthang . Jing leh town nache phat le ka mobile jong hi 
	   choijin lang hin semphat sah-in. Achat loh tapoi.
Minthang 	 : Ipi ti-a ham ? Na lhahsah ham?
Apa 	 : Heng’e . Kalhahsah-in, a-battery ahungdoh-e.Lalboi jin asuto 
	   kitnan, ahin achat loh tapoi.
Lalboi 	 : Apha louva hitante. Athah joh kichoh tan.
Minthang 	 : Ken khatvei gah veng kate.
Apa 	 : Heng’e hin.

Minthang’in phone chu aven, ahonglhan, battery chu ahet phat kit le, phone 
chu ahung vah tai.

Minthang 	 : Hey ! Battery chu ahilou lam’a kisuto ahi. Hijeh-a chu chat loh 
	   louva ahin, tun aphatai.
Apa 	 : Achha ! Pathen kathangvah-e athah chohna-a sum kasen kitlou 
	   ding chu. O Lalboi, battery nahet na chu, ibol’a phata-a navet 	

	  lou ham ?

SCENE NINA:
Apa 	 : Minthang, tunin joh dia vohnou vah ho kom’a gachen lang, 
	   vohnou gadong ‘in. Vohnou thah ilah kit-u angaije, ajeh chu 
	   alensa ni hi sathat ho kom’a joh ding’a kagon ahi.
Minthang 	 : Heng’e hepa.
Minthang 	 : Pot doh
Lalboi hunglut.
Lalboi 	 : Hepa, dih kasapoi ! kei alenjo kihija, mopohna atamjo Minthang 
	   napei. Thilkhat ahile, Minthang,Minthang ngen.
Apa 	 : Ahile, Ahile nani lhon’a che lhon’in lang, vohnou gadong lhon’in 
	   lang, nei hetsah lhon tan.

SCENE THUMNA:
In nunglam voh kul mai.
Apa 	 : Minthang, Lalboi. Nahung kile lhon tah-am?
Heng’e tin ani lhon’in, dan sung khatna kon’a ahin donbut lhon’in, ahunglut 
lhon’e.
Apa 	 : Ahile Lalboi, vohnou thu chu iti tam? Joh ding anei nah uvem?

Lalboi 	 : Heng’e kop gup 
	   tobang joh ding 
	   anei juve.
Apa 	 : Kum ijat-jat 
	   hitam chule ijat-
	   jat asah-u ham?
Lalboi 	 : Hiche vang chu 
	   kahepoi. Joh 

ding anei 
	   aneilou-u bou 

ka dong’e.
Apa 	 : Minthang nangla. Aman ijat angeh-u nahet nam?
Minthang 	 : Heng’e hepa. Abon’a chu lhani lhing cheh ahin,tu lha-a ilah 
	   ule dangka 3000 hiding amavang lhakit-a kon’a vohnou khatna 
	   3300 hiding ahi ati. Ajeh chu niseh-a an achoh-uva avah jing’u 
	   ngaija ahi. Aman joh dohlouva avah sot chan’a vohnou man 
	   chu akalsah ahi.
Apa 	 : Na bol hoije
Lalboi tua chu nahet tah-am, injo-a nei thudoh ajeh chu ? Ibol’a Minthang 
mopohna tamjo kapeh ham ?
Lalboi	 : Heng’e hepa.

Anu ‘O’ sang tah-a hungpao dan chom’a kon (a-o kija ama kimulou)
Shoo !.....Shoo !.... koi ham chowka-a abukong sin louva dalha ? Uichan ane 
tai. Lalboi jin adehpang abeng’in ahung peng jah-e.Hey, kei kong hichu….
hitia chu kadalhah hichu-o kapan eihin kouva chu.  (ama alhaimang tai)
Anu 	 : Minthang bang’a chu akoina dingdol’a na koi doh thei lou hija?

PAOCHENG THAH HO:
1.	 Suhlou chang	: Suhlou changbong hi voh an’in akimang’e.
2.	 Mopohna	 : Aneojo chu mopohna tamjo apan apei.
3.	 Vohnou	 : Vohnou cho ding’in apan asol’e.
4.	 Dol	 : Dol hi voh an’in akihon ji-e.
5.	 Vohkul	 : Vohkul’a vohcha khu an gapen.

Minthang
1.	  
2.	  
3.	  
4.	  
5.	  

Vohcha vah pa
1.	  
2.	  
3.	  
4.	  
5.	  

Kichuhnaho:
A.	 Thudoh hohi aban neichan donbutnin:

1.	 Thusim kitho na-a pangho chu koi-koi hiuvam?
2.	 Hoikom mun’a thusim hi kitho-a ham?
3.	 Amao insung hin ipi atoh-uva kivah-u ham?
4.	 Chapa teni hina hilchenin?
5.	 Nangma geldol’a, apa’n ibol’a chapa neojo pa mopohna atamjo apeh hin 

tem? Apan achapa neojo mopohna aha peh joh hi nangman iti nagel’am?
6.	 Apa’n aneojopa adei bol joh-a nagel em? Ajeh seijinlang donbutnin?
7.	 Apa’n Lalboi chung’a thildih abolpoi tia Lalboi jin ngohna thu asei chu apa’n 

iti adonbut nam?
8.	 Hiche thusim kitho na-a kon’a, thilpha ipi nahet doh-am?

B. 	 Minthang le vohcha vah pa kihoulim lhon ding dan, lung’a gah gel ding.

C.  Gel’in lang donbutnin:
(a) Play nahin sim dungjuija kon’a mikhat mopohna akipeh tengle ama hina-a 

kon’a ipi mudoh ding’a ikinepjiuvam?
(b) Lalboi hi nagol ana hile, ipi hi nathumop pehdi ham?

D.	 Naloi nagol khat kom’a Summer Vaction pamlam’a loubuh khat-a naga 
kimanchah dan lekhathot jih-in lang, loubuh pamlam’a anche louhing 
natu-ho, ahcha, vohcha-ho navah dan chule natoh dan athupi naho jih-
in.

	 Khopi pamlam’a loubuh umdan ho anoija thukipe ho toh kitoh in lim 
sem’in:

•	 Ahcha 3 alim sem’in.
•	 Vohcha 1 alim sem’in.
•	 Louva natu ho anche louhing jat ni lim sem’in.
•	 Thingphung’a ga den thei lim ho sem’in.
•	 Bol sung’a nga lim sem’in.

E.	 Anoija ballon 5 aumin ahi. Ballon asang teni hin na chon-chan pha 2 
na nanei sa avetsah ding, ballon 3 hohin iti nasem hoi be thei diham 
avetsah ding ahi. Anoija ballon a-ong lai hohi sudim’in.

 	
	 Avetsah na-a : ‘ kei kathase-e’, ‘kei kajou ngaipoi’ chule adang dang.

PULE PA CHONDOL’A
KHOSUNG KIVAIHOMNA DAN-I

Nagaland sung’a kho anakibol 
ho akihet patna kon’a amaho le 
amaho kivaihomna ahiloule khosung 
kivaihomna kituptah ana umsa ahi. 
Hiche chun acheng khom khomi 
ho jouse hindan avet tupma chule 
apuihoi ahi. Leiset chung mun dang le 
gam dang ho toh kihoumat ahiloule 
kiheto thei masang’a kon’a kitup 
tah-a amaho le amaho chamlhat 
tah-a kivaihomna dan kitup tah Greek 
khopi ho-a mipi kivaihom to kilou 
dan ana neijun ahi. Kho jouse chu 
kipoh tuptheina ding dan, kiloikhom 
naho chule sum le pai langsang 
hijongle chamlhat na neitah-a 
kivaihom cheh ahiuve. Khojousen 
akhocheh kiventupna ding’a gal kap 
ding sepoy akigontupcheh-in chule 
galbol ding hihenlang chamsat ding 

hijongle ama hon thaneina lhingset 
aneiju ahi. Kho khatnin khochom khat 
kivai homdan ahiloule  khosungthu 
kholna-a kisalel ngailou chule kho 
neocha hijengjongle adangho 
bang’a thanei nale mopohna lhing 
setna kipo ahiuve.

KIVAIHOM DAN JAT NI-IN AKIHOM’E.
Kivaihom dan jat chomchom ni chu 
mipi thaneina-a kivaihom na chule 
haosa thunei na-a kivaihomna hi 
ahi. Haosa phabep khatnin mipi 
thaneina-a council mapui na noija 
khosung avaihom jiuvin, hichechu 
changval vaihomna le thuneina 
ahipoi. Amaho hin mipi kivaihom 
na dan amang’un, hiti chun mipi ho 
lah-a kon’in dan le mol choiding 
upa chingthei phabep le khosung’a 

Adih bang’a kihil nadia akidoi:
1.	 Gelgilna neitah-a longdel’a sim’un asimtheidiu.
2.	 Sim’un’a hetding’a khoh ho kichil tah-a avet kitnuva adonbut ding dan aholdoh diu.
3.	 Paocheng thah ho ahetdiu.
4.	 Ama paova sim’un hi akoptoh ahiloule jilkung hoto phatecha aseikhom theidiu.
5.	 Gollui chon dol’a Nagate kivaohomna dan hohi ahet diu.
6.	 Tulaija khosung’a mipi thaneina-a(village council) kivai homna dan ho ahet diu.
7.	 Mipi thaneina-a kivaihomna aphatna le ihinkhouva aphatchom naho ahet diu.

3

phung chom chom ho-a kon ’ in 
thunei vaihom ding alhen doh jiuvin 
ahi. Hicheng mipi lhendoh hohin 
khosung avaihom jiuvin chule khatvei 
kom le khosung mopo ho lah-a a 
luboh (headman) ding chu akilheng 
dohsa holah-a khat pen chu alheng 
doh kit jiuvin ahi. Nagate lah-a mipi 
thanei na-a kivaihom jat ho chu, 
Angami, Ao, Lotha, Chakhesang, 
Rengma, Zeme, Pochury, Liangmai, 
Khiamniungan, Phom, Yimkhiung 
chule Chang ahiuve. 

Jat dang phabep khatnin haosa 
aneijun ama chu khosung’a dia 
amopo pen tah ahi. Haosa thanei 
nahi ajat poh-in achom jep-jep na 
a-um’in haosa kilhen dan hi pu le pa 
chon dol’a kilheng ahiloule aguija 
che peh jong a-umin ahi. Agui 
ahiloule thisan’a kila hi apa athi le 
achapa lenpen nin apa haosatna 
ahinlah kitji ahi.

Haosa pu chu kho chaga jousen 
jana sangtah apeovin, 
chule amahin thumun ho 
kivaihomna houthu chule 

puchon pachon kisei naho 
jousea, alamkai jin ahi. 
Khosung’a haosa thunei 
vaihom ahi jal’in khosung 
kihou khomna ahiloule thu 

le la seilouva khoh a-um’a 
ahile aman akou khom jiu ahi. 

Lou vat na ding amun le anikho 
chule golnop mandingphat jouse 

haosa pun, mipi het din phondoh na 
aneijin ahi.

Alangkhatna, haosa phabepkhat 
athaneija thanei akamcheng chu 
akhomite ding’a dan sangpen hijing 
jeng jong a-um’in ahi. Hitobang’a 
haosa thunei na-a kivaihomna hi, 
Sumi, Konyak chule Kuki hon aneijun 
ahi.

Mipi thaneina-a kivaihomna hihen 
haosa vaihomna hijongle khosung 
gam leiset, thing le song, khosung 
venbit nading chule khosung 
khantou nading thilgon ho jouse hi 
khosung mopo lamkai hon pu le pa 
chan’a dan dungjuija thuselhah na 
aneijiuva avetsuijiu ahi. Kuki hohi 
haosat ahiloule haosa thaneina-a 
kivaihomte ahiuve. Haosan ama 
chang seh-in kho asat theipoi.Loi 
le gol pha ahiloule sopi ule nao 
cheng toh kho asatnuva atundoh 
jiu ahi. Haosa pun atohkhompi 
dingle khosung’a imalam jousea vai 
homding seimang pachong (council 
of elders) aphung khaijin akilhendoh 
jin,amaho cheng chun imalam 
jousea,haosa pu toh kihoutoh-uva 
vai ahom jiu ahi. Chule haosat hi 
jat dang ahiloule nam dang ho 
bang’a kilheng/mipi lhendoh ahipoi.
Aguija che ahin atekahna: haosa 

pu chu athi-a ahile achate pasal ho 
lah-a alenpen pan apa haosatna 
alah-a hitia chu akhang khang’a 
hung cheson son ji ahi. Jat dang 
ho bang’a kho chagan gam leiset 
thudol’a thu aneilou ahi. Khon ahop 
gam leiset jouse chu haosa pu gam 
ahi. Kho chagan gam leiset midang 
nam dang kom’a ajoh ngailou hel 
amavang, khosung  gam hop sung’a 
abol nom a-um’a ahile akho neipa 
toh kihetoh-a bou abolthei ahi.

GAM HOM SUNG’A THUNEI NA:
Naga kho jousen ama gam hop sung 
cheh kicheh-in gamgi aneicheh-un 
ahi. Gamgi ho jouse chu melchihna 

KICHEHTAH AVETSAHNA:
vacha ho, vadung, bung/lhemlhung 
chule songpi ho-a gamgi amel chih 
jiu ahi. Khosung’in gam hop sung 
chu gammang, vadung ho, louva 
kibol gam chule toh khah loulai gam 
ong ho jouse hi ahi. Khatvei komle 
gamgi jeh-in kho khat le khokhat 
kah-a kiboina ahung soh dohjin, gal 
bang’in akithoh jiuvin, hin kho khatnin 
kho chom khat chung’a phat seh-in 
tha aneijing theipoi. Kho jousen gal 
le tol ahiloule akhosung’ in boina ato 
teng apan khompi dingle atosot ding 
akisem cheh jiuvin ahi.

SUM LE PAI:
Naga khojouse hi chamlhat tah-a kipo 
ahito lhon’in, sum le pai langsang’a 

PAOCHENG THAH HO:
1. Kivaihom dan	: Nagate mipi thaneina akivaihom’un ahi.
2. Chamlhat	 : Chamlhat tah-a kivaipoh ahiuve.
3. Kiloikhomna	 : Amahon kiloikhomna chomchom aneijuve.
4. Haosa	 : Eimi tehi haosa khosat na-a cheng ahiuve.
5. Gamgi	 : Kho jousen gamgi kicheh aneicheh-uve.

KICHUHNA:
A. 	Thudoh kipe hohi donbutnin:

1. 	Naga kho hohi thuneitah le chamlhat tah-a kipo ahiuve tihi iti nahet ham?
2. 	Nagaland na pu le pa chondan’a kivaihomna jat ni hi hilchen’in?
3. 	Nagate chondol’a akivaihom dan’u le achedan ipipi ham?
4. 	Nagate lah-a mipi thuneina-a kivaihom nale haosa-a kipo jat min phabep 

khat cheh sun’in?
5. 	Kho khat le kho khat kikah-a agamgi-u chu iti asemjiu ham?
6. 	Sum le pai lang sang’a Naga ho chu iti ninglhing setna umtheijuva ham?
7. 	Masang laija Naga kho-a haosa pu chun iti akhosung apoh ji ham?
8. 	Tu khang’a na khosung’a khosung mopo (village council) ho kimanchah dan 

ni sun’in ?

jong amaho le amaho-a kingaija 
ahiuvin, adeh-in chang le mim louma 
lang sang’a hin mundang gampam’a 
kon’a panpi na hol louhel’a chamlhat 
tah-a kipouva ahi. Khosung’a gasoh 
hojouse chu khopam’a pot louva, 
akhosung min neh le chah ning 
lhing setna akikoijiu ahi. Amaho hin 
gancha vah, gamlen, ngamat jong 
abolcheh naovin ahin akihinso nao 
mongmong hi thengsel’a louna/
loubol hi ahi. Bailam tah-a thil le thil 
kilhet to hi anabol’un, hiche-a sum 
khel’a anaman’u chu twikoh chang 
le thih hal/ thih peh hohi ana mang’un 
ahi. Thih-a kisem manchah hole ‘chi’ 
tailou thildang imacha pam’a kon’in 
alajipouvin ahi.

Nagaho midang ahiloule gampam 
mito kiheto behseh louva ana 
umnao ajeh pipen hi hahsa louva 
amaho ninglhing tah-a an khosah 
theijeh-u  hi ahi. Chujongle amaho 
gal lu anakilah to jing jeh-uva pam 
mi koiman ana nai ngam louvu ahi. 
Hitia midang to kitimat louhel’a ana 
umjeh-uva achon nao dan kikhel tah 
hohi British te hung lut masang geija 
phatah le kitup tah-a ana kichin 
theiju ahgi. Nagaten hatah-a ana 
doudal vang’un, amahon ol tah-in 
amaho vaihomna noija ahin puilut 
taovin ahi.

9. 	Kho mopo ho (village council) hon twi neh langsang, lampi ho, lam neo vale 
naho chule then’a lamsang avetup jiuve. Ijem tia nangma khopi ho-a cheng 
nahile Sorkar natohna jat chomchom hon hiche ho jouse hi avettup jiu ahi. 
Khopi hon ibol’a khosung mopo (village council) cheho vetup ding aneilouvu 
hi nangman iti nagel em?

B. 	Thugol hohi adih adihlou sun’in.
1. Nagate hin mipi thuneina-a kivaihom dan hi Greeks te-a kon’a akilah-u 

ahi.___________
2. 	Naga kho khat chan jong kho chom khat chung’a vai ahom ngai poi.___________
3. Haosa pun louvat kipat ding aphat le anikho kho miho kom’a phondohna 

aneiji.___________
4. Khon ahop gam sese chu haosa pu ahiloule ama khosung mopo (village 

council)ho-a ahi.__________
5. 	Twikoh chang hole thih peh ahiloule thih hal ho chu phat khatna chun sum 

khel’in ana mang’un ahi.__________
6. 	Khon lousoh hole gancha kivah hochu akho keng ho kom’a ajoh 

jiuve.__________
7. Naga kho jousen akhocheh-u kivengbit nading sepai akigon tup cheh 

jiuve.__________
8. Naga kho jousea haosa hon akhomi hou chung’a thaneina lhingset 

aneijuve.__________

C. Anoija A le B sung’a thugol kipe hohi adih-in jopmatnin:
a)	 Kho jousen	 1) Sum le pai langsang’a amaho le 		

		  amaho-a kingaija ahiuve.
b)	 Haosa thanei nahi	 2) Louvat nading amun le anikho chule 	

		  golnop manding phat jouse ahi.
c)	 Khon ahop gam leiset chu	 3) thildang imacha pam’a kon’in 		

		  alajipouvin ahi.
d)	 Khosung’in gam ahop sung chu	 4) gammang, vadung ho, louva kibol 	

		  gam chule toh khah loulai gam ong 	
		  ho jouse ahi.

e)	 Naga khojouse hi chamlhat tah-a	 5) Kiventupna ding akigontup cheh-		
		  un ahi. Kipo ahito lhon’in		
	

f)	 Thih-a kisem manchah hole ‘chi’ 	 6) haosapu gam ahi.
	 tailou
g)	 Haosa pun mipi hetding’a phondoh	 7) ajat poh-in achom jep-jep na		

		  a-um’in ahi. Na aneiji chu

D.	 Khosung kivaipohna ahoina din mipiho juiding’a dan ho a-um’e tin 
simmun’a akimu-e. Sekul ho-a jong dan ho akijui ji-e. Class dan sung’a 
juiding dan 4 tobang na class hotoh seikhom’un lang sem’un.

Eiho class ding’a dan ho

Class-a eihon :

E.	 Umchan thona: Khosung’a mi ni gamgi jeh-a akinalhon’e tin gah gel’in. 
Ami ni chun veng mihou kom’a panpina athum lhending chule khosung’a 
upa hole haosapu avil lhon’a akinahna lhon aseilhah sah diu. Anoija 
kipeho umchan athodoh ding lheng’in:
1.	 Haosapu
2.	 Veng sung’a cheng ho
3.	 Khosung’a upa ho.

MIHEM LHO KISOH
(PHOM THUSIM)

Adih bang’a kihil nadia akidoi:
1.	 Gelgilna neitah le longdel’a simmun asimthei diu.
2.	 Simmun na hetding’a khoh ho kicheh tah-a avetkitnuva adonbut dingdan aholdoh 

diu.
3.	 Simmun na athupi hi akoptoh ahiloule jilkung hotoh aseikhom diu.
4.	 Simmun na suttho-a kichuhna kipeho adih-a asutthei diu.
5.	 Gollui thusim ho ahetnuva chule aphatna asei diu.
6.	 Gollui thusim hole gollui tahsan dan ho-a lunglutna anei diu .
7.	 Lhagao boh natoh chule atah-a thilsoh ho ahetkhen thei diu.
8.	 Amahon ahetdan’u le ageldan’u kicheh tah-a aseithei diu.

Masang laija chun Nagaland na 
solam sang’a Ponching kiti kho 
neocha khatna Kha-ah kiti lho kisoh ji 
khat ana cheng’e.Lho chu sunchang 
noija jong khosung dung’a avahle jin 
ahi.

Khosung mi hon lho chu Kha-ah 
lhagao ahi ahet jeh-uva lho chun 
khosung mi ho chu  akichatlou ahi.

Lho chule mihem min lhagao khat 
abel lhon ahi jeh-a kidangtah-a 
amani kikah-a kiguijopna anei lhon 
ahi.Lho chun sa achan’a gam sa ho 
aneh teng mihem pa jong chu gilkel 
jilouva ahi.Lho akivah va teng mihem 
pa jong kel louva umji-a ahitai.
Tobang nikho teng chule mihem 
pa (Kha-ah) jong chu lho umchan 
bang’a lum nilhum ji-a ahi.

Chuh laile Kha-ah chu thuh pang’a 
mei kom’a tou jongle dap asan ati 
akithing jin ahi.Kha-a akithin lona 
chu alhagao lho chu gammang’a 
thingphung sangtah tah ho noija go 
athoh kot chedeh-a dap athoh jeh 
ahi.Hitobang machu lho chu anat 
teng Kha-ah jong nalhu ji-a, lho 
adam tengle bou ama jong damdoh 
ji-a ahi. Phalbi jingkah khat hi Kha-
ah chun ajeh kihe louvin a-keng jet 
lam’a maha thuh tah aneitan, hiche 
chu khochom’a kon’a gamleng khat 
nin lho chu hatah-a asuhkhah jeh 
ahi.Lho chu amaha ol ol’a akhipma 
adam kahsen Kha-ah jong chu ana 
jing’in ahi.Kha-ah in aloiho jah-a lho 
chu khosung mihon amu vah kitdiu 
tai tin aseije,ijeh inem itile lho chu 
adam jouteng hung vahle kitding 
ahi. Asei bang’in hapta khat jouvin 

4

PAOCHENG THAH HO
1. 	Kiguijopna	 : Thangboi le nang nakiguijopna lhon ipi um’a ham.
2. 	Solam	 : Nisa solam’a asohji.
3. 	KIdangtah	 : Kidangtah-in Lunlal chu gal’a kon’in ahung sohcha-e.
4. 	Maha	 : Na Khutna maha chu dam tam.
5. 	Akhip	 : Maha abang khat akhip ding phat alaji.

KICHUHNA:
A. 	 Thudoh hohi donbutnin.

1. 	 Kha-ah chu koi ham?
2. 	 I-atile lho chun khomi ho chu akichah louham?
3. 	 Khah-ah lhagao chu ipi ganhing ham ?
4. 	 Lho chule Kha-a kiguijopna hilchen nin?
5.	 Kha-ah chu itihchan hing’am? Iti thi-a ham ?
6. 	 Lho chun sa atha-a aneh tengle Kha-ah chu ipi tiji am?

 
B. 	 A-onglai ho sudim’in:

1.	 Lho chu __________ lhagao ahi khosung mihon aheuve.
2.	 Lho chule _________ in lhagao khat abel lhon jeh-a kiguijopna________ anei 

lhon ahi.
3.	 Chuh laile Kha-ah chu thuh pang’a mei kom’a atou jongle dap asan ati 

_________ jin ahi.

lho chu khosung’a avahle kitan 
ahi . 

Kha-ah chu sohtah adam’in 
hinla lho chu nikhat gamleng 
hon athat taovin ahile 
khosung’a Kha-ah jong chu 
ajeh kihelouvin athitan ahi. 
Hitichun mihem chule lho teni 
kikah-a kiguijopna-um chu 
angahna a-umtai. Ahin tuni 
geija hi tobang’a mihem le 
ganhing kikah-a kiguijopna 
umho chu akiseiji nalaijin ahi.

4.	 Phalbi jingkah khat hi Kha-ah chun ajeh kihelouvin akeng jet lam’a _______ 
thuh tah aneitan ahi.

C. 	 Thugol lhing semna ding’in anoija kipe hohi adih lheng’in.
1. 	 Kha-ah chu?

(a)	Gamlah-a cheng ahi
(b)	Gamlah lentah khatna cheng ahi
(c)	Ponching kiti kho neocha khatna cheng ahi
(d)	Nagaland khopi-a cheng ahi

2. 	 Lhagao khat bel’a chu?
(a)	Kha-ah chule khomi ho ahi
(b)	Kha-ah chule lho ahi
(c)	Lho chule gamlah-a ganhing ho ahi
(d)	Lho chule khomi ho ahi

3. 	 Kha-ah adamdoh theilou chu?
(a)	Khomi hon lou In’a apui loujeh-u ahi
(b)	Lho chu amaha ol ol’a akhipma adamdoh loujeh ahi
(c)	Lho lhagaovin avil loujeh ahi
(d)	Athiding phat ahijeh ahi

4. 	 Kha-ah chu phatsot pi ahing’in hinla lho chu
(a)	Ateh val phatnin amajong athitai
(b)	Ateh val’a alhahsam phatnin ama jong athitai
(c)	Gamleng mihon atha phatnun ama jong athitai
(d)	Khosung’a kon’a ava mang phatnin ama jong athitai

D.	 Nagol khat to toukhom’in lang, khosung mi ho lah-a khat nahi tin kigel’in 
lang, nalah-uva lho kisoh aum nahet doh a ahile iti na um diham, ti thu hi 
naloi khat to toukhom’in lang kihoulim pi-in.

E.	 Tohgon:
	 Masanglai chun Nagaland sung’a hitobang’a mihem sung’a gancha 

lhagao lut hohi thusim’in akija jing’in ahi. Upa ho khat kom’a hitobang 
thusim hi dong’in lang sundoh-in.

THUSIM’A KISEI BALLPEH THEM

Nagaland na kon’a ballpeh-a 
minthang Dr T.Ao, ama min hi India 
sung’a ballpeh na jousea kiminkut 
jing ahi.Mi chungvum’a ballpeh them 
ahitoh lhon’a Olympics-a Indian 
Football Team analamkaija lamkai 
pu-a ana pang’a chule chamlhat 
jouva London Olympics lhadou nisim 
25 kum 1948 kum’a London sung’a 
Wembley Stadium’a India thalheng’a 
kichem masa pen ho ana lamkaija 
ponlap dom’a ana pang’a ahi.

Talimeren Ao chu Tolbol nisim 28 1918 
kum’a changki kho-a ana peng’a 
ahi.Rev Subongwati Ningdangri Ao 
chule a-jinu Maongsangla chate som 
le khat lah-a ama hi a-li chan’a-a 
ana peng’a ahi. Kichep golseh dang 
dang’a anathep vang’a ahinkho 

Adih bang’a kihil nadia akidoi:
1.	 Nagate lah-a mithupi pasal ahiloule numeihon atohdoh-ule apanlahna hou 

ahetnuva amaho tobang hiding lunggel aneidiu.
2.	 Dr T.Ao hinkho thusim chule pan analah dan ahetdiu.
3.	 Golseh alul dan ahetdiu.
4.	 Gelgilna neitah le long del’a simmun asimthei diu.
5.	 Giltah-a suhtoh dan le simmun na kiseiho kicheh tah-a ahetdiu.
6.	 Thusim hi ama paova akoptoh ahiloule jilkung hotoh aseikhom diu.
7.	 Paocheng ipi, hoikom, itih, koi hohi aman’uva grammar dungjuija adih-a thugol 

lhing asemthei diu.
8.	 Ahetdan’u le ageldan’u kicheh tah-a aseithei diu.

lhungkeija ballpeh chu athanopna 
pen ahi. Sekul chule college 
anakaina jousea kichep golseh kitet 
naho-a pachan’a sangpen anamu 
jing ahi.

5

Apa natohna Impur mission centre-a 
ball anapeh pat ahi. Hiche laija 
chu semthu ball hilou ball atah tah 
ho kimoh mu ahiloujeh chun ama 
le aloihon ponse ponlui ho kijel’a 
khaova kiphan ball anakisemjiu ahi.
Ballpeh athepna-a lolhin’a ananei 
toh kilhon’in a-lekha simna-in jong 
pachan’a aneijing ji.Middle English 
School chu first division na anajouvin 
chujou kumsim 1934 in Jorhat 
Christian High School’a anakaitai.

Jorhat na ahung-um jouvin kichep 
golseh nalam’a ama hatah-in ahung 
khangtouvin ahi. Ama defense-a 
apan laisen a-team hon pachan’a 
aneijing’un chule Inter High School 
golseh kitetna-a athempen le 
alolhing pen pachan’a jong amun 
ahi. Athi masang’a jalkhun’a alup 
petna Tali’n aboldia apan adeipeh 

pen chu louthem ahung hi-a amite 
ahin jending tia apan anagel ahi.
Hinla vangset umtah-in apan 
anathisan tai. Apan adeipeh bang’a 
louthem hung hiding chule a-In’a 
hung kile ding ahi.   

1938 kum’a Tali’n first division na som 
anachaija chule Guwahati mun’a 
Cotton college-a anakaija ahi.
Hiche college-a jong aman college 
team ma ball anapehkit ahi. Ama 
team ma apan jeh-a a-team’uchu 
athemlheh jeng’un chule akichep piu 
jouse anajouvun ahi. Kilhai tet na-a 
jong athep jeh-a kum thum kijom’a 
Championship trophy changval’a 
pachan’a anakisan ahi. College-a 
ballpeh keova alunglhai joulou jeh-
in Maharana club minthang khatna 
jong akichem pantai

Kum 1942 achun Carmichael 
Medical College (tu-a,RG Khar 
Medical College), Calcutta mun’a 
lou le ai simthei ding’a dinmun 
ahin mu-in, hiche hin apa lungdei 
jong asuhbulhit sah tan ahi. Mohan 
Bagan club ma akichep kit phatnin 
alekhasim nading le akichep 
nading phat hochu ahomtoh kitnin 
chule hiche club ma hi kum 1943-
51 gei kichem’a, lamkai pu a-jong 
kum 2 anapang’a ahi. Hiche pet 
laitah-a chu London Olympics kum 
1948 na India Football team lamkai 
pu-a ding’in jong temna amun ahi.

Wembley stadium’a kin kipatna-a Tali 
chu India ponlap dom’a anapang’a 
India thalheng’a akichem ding ho 
analamkai ahi.

Ama lamkaina-a Indian team hochu 
kengkeova ballpeh ho tin gamsung’a 
mi kam’a achong’in ahi. Amaho 
chun lentol agot le kengkeova ball 
pehding adeijun chule lentol kot 
ho-a vang ballpehna kengkoh ase 
jiuvin ahi. Kengkeova ball apeh 
vang’un kichep hoitah avetsah jiuvin 
chule thukisona lekha khatna jong 
‘Kengkeova ballpeh ho’ tin thuso 
a-um’in ahi. Amahon akichep pi 
masah pendiu chu Burmese team 
ahin hinla amaho ajao tapouvin ahi.
Ani chan’a-a akichep pi houchu 
French team ahin amaho chu 2-1 
goal khatna analel taove. Waller, 
Holland chule Europe ma jong 
amahon ball anapeh jiuvin ahi.

Aman 1950 kum’in MBBS anachaijin 
chule kum 1953 in Kohima Hospital’a 
Medical Suprintendent tohmun 
anatong tai. Kum 1963 ma Nagaland 
nin Statehood amu achun nagate 
lah-a Dr T.Ao chu Director of Health 
Services masapen ahitan chule 
hiche tohmun hi 1978 kum’a natoh 
ahai geija anatoh ahi. Dr T.Ao chu 
mi kineosah, mi ‘o’nem, minthan’a 
chule nei le gou ngaina neilou mi 

ahi.Lunglut tah-a mijen chule kichep 
golseh-a thanomtah khat ahijeh 
chun aman kichep golseh hatah-a 
akhantou nading agelkhoh-in ahi.
Kohima hospital’a anatoh laijin 
Deikim kiti numei mijen’a pang 
khat anakimupin chule 1956 kum’in  
akichenpi tai. Amanin cha pasal ni le 
numei ni anelhon’in ahi. 1998 kum’in 
ama anathitan hiche kum’a chu  
akum 80 ahi.

Assam’a Kalaibor mun’a outdoor 
Stadium chule Cotton College-a 
Indoor Stadium teni hi ama hetjing 
nading’a  ama min asahpeh-uvin 
ahi. DONER ministry injong kum 2009 
achun sahso gamkol sung’a ding’in 
Dr T.Ao Memorial Trophy ballpeh 
kitetna ahin pandoh taovin ahi. 2002 
kum’a  Mohan Bagan FC ten ajanao 
sangpen vetsahna-in Mohan Bagan 
Ratna Award apeuvin ahi. Kum 2018 
hi Dr T.Ao apen kum 100 alhin toh 
kilhon’a kum lhung’a kum 100 alhin’a 
akimang pantan, ama hetjingna-a 
ama lim jaona postage stamp jong 
athenso taovin ahi. Ama geldoh na-
in kingon dang dang chule kitetna 
golseh chomchom ho akibol’in chule 
North East Council (NEC) ten jong 
sahso gamkol sung’a ding’a Dr T.Ao 
Gold Cup, kum 21 na kon’a anoilang 
ho ding’a inter-state ballpeh kitetna 
agongdoh-un ahi.

PAOCHENG THAH HO:
1. Suhbulhit	 : Sehmin nin alungtup asuhbuhlhit nin ahi.
2. Thisan	 : Thangboi chu apan ana thisan tai.
3. Chungvum’a	 : Dr T.Ao chu mi chungvum’a ballpeh them ahi.               
4. Jana Sangpen	 : Mudoh theija thepna neiho chu jana sangpen pehthei ahi.
5. Ponlap	 : India te ponlap

UHNA:
A. 	Thudoh hohi donbutnin:

1. 	 Dr T.Ao chu koiham?
2. 	 India te Olympic thusim’a Dr T.Ao hi ibola thupi-a ham?
3. 	 Talimeren chu mi chungvum’a kichep golseh them ahi. Hiche-a kipe dungjuija 

hin ajeh sun’in.
4. 	 I-atile ballpeh chu T.Ao ding’a ahinkho lhungkeija athanopna pen hi-a ham 

hilchen’in?
5. 	 Talimeren nin lou le ai ana sim’a chule Mohan Bagan na ball anapeh laitah-a 

chu itobang pan mun sangtah ding’a temna amu am?
6. 	 London Olympics na Indian Football Team hochu team dang hotoh ipi 

akikhetnao um’am?
7. 	 Ama boldia apan adeipeh pen chu Talimeren nin iti asuhbulhit nam?
8. 	 Ballpeh nalang sang’a India te thusim’a kiseijing pa hi tunikho-a hi iti kigeldoh 

am?

B. 	 Talieren chu tuni ahin khangdong ana hihen lang chule ana hing nalaile, 
ballpeh-a thepna anei chun itobang hinkho chom ana puisah dem? 
Nang’in nalung gel’a hitin hinkho ana puijinte tia nagel ho chu sun’in.

C. Anoija kisun thilsoh hohi ahiding bang’in a-onglai ho-a simteljem penlang 
goltoh-in.

Kengkeova ball anapeh-un ahi.
Mohan Bagan Club ma ballpeh toh lou le ai sim anakop ahi.
London Olympics-a India thalheng’a kichem hochu Tali’n ponlap adopma                                               
analamkai ahi.
Tali chu Jorhat na lekhasim ding’in anache-e.
Kohima hospital’a Medical Suprintendent nin anapang;e.
Cotton College Guwahati-a ana kaije.
Impur lentol’a ball anapeh pat ahi.
Middle English School chu 1st division na pachan’a ananei ahi.

D. Ipi ,koi,hoikom,itih hiche paocheng hohi apatnan mang’in lang thusim’a 
kisei ballpeh thempa chungchang’a thudoh li sem’in.
(a) Ipi_________________________________________________________________
(b) Koi_________________________________________________________________
(c) Hoikom_________________________________________________________________
(d) Itih_________________________________________________________________

E.	 Anoija thugol kipeho hi simmin lang chule adih-in goltoh-in.

F.	 Kichep golseh athah sem’in / gongdoh-in :
	 Nagel dan’a kon’a kichep golseh athah nagon thei ahiloule kichep golseh 

ni (2) nagop khom’a kichep golseh athah khat nasemthei ahi.
1)	 Kichep golseh amin:
2)	 Akichem ding jat ho:
3)	 Kichepna-a akingaicha thil ho :
4)	 Adan:

Golseh kichepna-a chonchan phaho

Mamang chule Alal’in kichep golseh nikho-a kilhaitetna-in pan ala lhon’e.
   
o	 Photlot nin Mamang alhu-e
o	 Amani thakhatnin angahna chan alhai lhung lhon’e.
o	 Lhai kipat nalang’a chun Alal ahat pen’e.
o	 Mamang kithopi dia Alal alhaipetna akingah-e.

Achung’a hohi ahiding bang’in adih-in goltoh-in.
1)	 __________________________________________________________________
2)	 ___________________________________________________________________
3)	 __________________________________________________________________
4)	 ___________________________________________________________________

Alal alhaipet laitah-a ahat ding gel louva aloipa kithopi ding’a akingah jeng 
chu nang’in dih nasah hinam?
(Hon 5 in toukhom’un lang chule nangho kichep golseh nikho-a nanghon 
najuithei diu chonchan pha thum sun’uvin.)
1)
2)
3)

NAGATE JINDOTTHEM DAN

Nagaten jindotthem hi kithang-at 
pi nan alaovin ahi. Hiche to kilhon 
chun kholjin miho jong kinepna 
sangtah neipum’in ahung kholjin 
jiuvin ahi.Hitobang’a ahongphal 
naole ami khoto them nao hi 
vannoijin akithang’in ahi. Nagate 
hin genthei pum hijongle ajinhou 
olna din aphapen le ahoipen bou 
abolpeh jiuvin ahi, ajeh chu amahon 
jachat nan alaovin ahi. Naga dihtah 
khat chun a-In’a kholjin mikhat chu 
lunglhai lou tah-in asolmang ngaipon 
ahi.

Ajindotthem nao hi apu apate 
khang’uva kon’a chondan khatna 
aneiju ahin, athisan’uva beh tobang 
ahitai. Hiche chondan hi masanglai, 
gollui laija khosung khat le khosung 
khat akidou tengle ahat theina 

Adih bang’a kihil nadia akidoi:
1.	 Gelgilna neitah le longdel’a simmun asimthei diu.
2.	 Simmun na kon’a het ding’a khoh ho kichen tah-a avelvet kit diu.
3.	 Simmun na athupi hi akop toh ahiloule jilkung ho toh aseikhom diu.
4.	 Simmun na suttho-a kichuh na kipeho adih-a asut thei diu.
5.	 Paocheng ‘Jindotthem’ hi akoudoh le alulna ahet diu.
6.	 Midang chung’a jindotthemna nei hi aluldan ahetnuva chule amahon jong abol diu.

diuva khodang khat to kikhutjopna 
asemphatbe theiji  ahi.Khodang ho 
toh kihetto themna le kilungsetna 
a-umbe theina ding’in ankong asem 
jiuvin chule hiche ankong’a ding 
chun khodang dang’a pasal ho 
jouse chu akou jiuvin thupi tah-in an 
ane khom jiuvin ahi.Hiche-a kikou ho 
chu koima khutgoh keovin asoldoh ji 
pouvin ahi.
                          
Nagate konkhat nin jin ho chu 
amichangval’in akikou jiuvin, ni 
phabeb pi a-umpi jiuvin ahi. Hiche 
kibolna-a hin kholjin miho chu 
munkhat-a akhom jiuvin chujou 
tengle ol ol’in avah kol jiuvin ahi. Hitia 
chu ol ol’a ava kol teng’ule akhonei 
pasal hon khatcheh aga kikai/lhen 
jiuvin ahi. Hiche phat bih-a thil kibol 
hi “Jin Kilhen’a “ akiti. Chujouteng 

6

chule amaho cheh-in ajin diu chu 
a-In cheh-uva akipuiji taove. Hiche 
kibol lo nahi ahinkholhum hel’uva 
golcha ahinao adet jing thei nading 
ahi. Nagate lah-a jat phabeb khat 
avetsahna Chakhesang, Angami 
chule Rengma hohi, chen dol’a mun 
khat-a chengkhom ahiuto kilhon’in 
hiche chondan hi amang cheh-uvin 
ahi.

Nagaten jin ajabol dan’u hi seivalna 
ahipon, adeh-a gollui laija chun ajin 
houchu hinkho phal ngam’a ama 
tahsa bang’a agel’uva ahuhjiu ahi. 
Ijem tia hetlou theilou mi khattou 
kisuh khahna neija na-In’a ahung va 
lut khah le ama chu na maljin ahin 
ngailutna neitah-a nasasah-a navet 
sui ding ahi.

Thusim tampi-a gal miten ahin del 
naova hoidoh nading le hinding 

deina hetkhahlou In’a 
jamlut na, ajamlut naten 
hinkho phal ngam’a 
ahuhdoh jiu thu ana 
kiseijin ahi. Nagate 
chondan’a koiman a-In 
neite phatsah-na louva 
midang insung’a vahlut 
ngailou ahi.Kino nale 
khoisatna phat jeng’a 
jong chomlut theilou 
ahi. Ijemtia mikhat chun 

aphungsung ahiloule 
khosung pumpi hahsatna 

ahiloule lunghan na a-umding 
adeiloule abollou ding ahi.

Insung’a an neh khomna neh le chah 
kihop na-a jong aphalai le atuilai ho 
bou maljin kithuh peh ji ahi. Maljin 
ho ankong chu keosah louhel’a 
neng tah-a bu le me ninglhing setna 
thuh peh jing ding ahi. Jat phabeb 
khat chondan’in kong khatna an 
nehkhom kibol hi golcha kingailutna 
sangtah dan’in alaovin ahi. Tu chan 
geijin jong midang umna-a mi 
homlouva ichang’a neh le don kibol 
hi, umchan hoilou pen tobang’a 
kigel jing’a ahi.

Nagaten apu apateu khang’a kon’a 
jindotthem hi manlutah chondan 
na agel’uva chule tuni geija achepi 
jing’u ahi. Jindotthem nahi jat chom 

jep jep min abol jiuvin ahi. Abang 
khat nin thilpeh aneijiuvin, thil kipe 

jiho chu ponsil, jatvon ahilou jongle 
an neh tuitah aneh khompi jiuvin ahi.

PAOCHENG THAH HO:
1.	 Jindotthem	: Lhilhing hi jindotthem numei khat ahi.
2.	 Chondan	 : Jindotthem hi chondan lutah ahi.
3.	 Thilpeh	 : Bempu’n pachan na thilpeh asang’e.
4.	 Kithang-at	 : Nu le Pa te kithang-at pi thei umchan tho-in.
5.	 Kholjin	 : Kholjin miho khotothem hi chon’a phatah ahi.

KICHUH NAHO:
A.	 Thodoh hohi abanneichan donbutnin.

1.	 Nagaland na hung kholjin ho hin ipi kinepna neipum’a hung jiuva ham?
2.	 Hoija kon’a Nagate hin jindotthem chon’a aneiju hi akimu uham?
3.	 Gollui laija chu Naga kho ho chun iti maljin hou ana lem jiu ham?
4.	 Masang’a Naga ho le tu khang’a hon jin abol dan’u akikhetna ni sun’in ?
5.	 Maljin achang’a na In’a nakipui  tengle iti nakilhen ding ham?
6.	 Nangman iti jin nakilhen’a,In’a nalhunsah teng iti nasasah jim?
7.	 Eiho Nagaten tunia iti i-jindotthem nao ivetsah diu ham?

B. Gel’in lang sun’in:
1.	 Jindotthem na-a thilpha ho ipipi ham?
2.	 Na In’a min nahung vil tengle iti nasasah ding ham?

C. Paochengthah ho-a konin thugol lhing sem’in:
1.
2. 
3. 
4. 
5. 

D.  Naloi ding khat kitem’in lang houlim kilha hon’in :
1. Jindotthem na-a thilpha ho ipipi ham?
2. Na In’a min nahung vil tengle iti nasasah ding ham?

E. Gollha-in :
Mi to iti umleng kaki naibe thei dem, thum lang’in sun’in:
1.	  
2.	  
3.	  
Iti umleng kaphatbe thei dem, thum lang’in sun’in :  
1.	  
2.	  
3.	  

F. Anoija thugol lhing kipe hohi kitoh-in gol’in lang, 1 chule 8 hi nang ding’a 
akibol peh-e:

1 Hello ! Kamin hi Yan ahi.

Inna eivil ho cha, twi, thei twi chule changlhah nehthei ho kape ji-uve.

Umchan pha keo hilouva phatna jong kineija chule mihon kithopi ngaichat 
anei ahiloule athum teng’ule kipe ji ahi.
An neh sah keo hilouva umchan pha le phatna jong inna mi ahung ji teng 
kivetsah ji ahi.

Ka Inna mi hung di ken kadeiji-e.

Phat khat khat le an jong ka hon peh ji uve.

Thu pha pha chule ja thei dol thucheng pha ho kimang’a kivet sah ji ahi.

8 Naga mi kahi kakithang at pi-e, jindotthem min eihe hi-uve.

Adih bang’a kihil nadia akidoi:
1.	 Gelgilna neitah le long del’in sim’un hi asimthei diu.
2.	 Sim’un na het ding’a khoh-ho kichil tah-a avet kitnuva adonbut ding dan aholdoh diu.
3.	 Paocheng thah ho ahet diu.
4.	 Akop toh chule jikung hotoh sim’un chungchang thu amaho paova aseikhomthei diu.
5.	 Gollui chondol’a Nagate kivaihomna ahetdiu.
6.	 Nitin hinkho-a mipi thaneina-a kivaihopna aphat dan gelkhohna aneidiu.
7.	 Naga ho sung’a phung chule veng kipoh dan le amaho tahsa kiloikhomna-a pan 

alah dan’u ahetdiu.
8.	 India te danpi Article 371(A) dungjuija Nagate chon’a dan kiphalpeh hi ahetdiu.

PU LE PA CHON DOL’A
KHOSUNG KIVAIHOMNA DAN – I

Naga te chen khom dan hi hoptam 
tah-in akihom’in ahi. Amaho kihop 
dan chu phung, veng, kum kibang 
hose chule khosung miho ahiuve. 
Hiche ho jouse hi khosung’a cham 
le lungmon a-um theina ding’a, 
khosung’a thanei vaihom ho tosot le 
akhompi pen’a pang ahiuve. Hitichun 
ama amaho bop/hon sung’a miho 
jouse chu apuihoijuva, akivet tup 
cheh jiu ahi. Hitia chu apan nathei 
dol cheh-uva pontho tah-a mopohna 
alah-uva khosung’a mopo thanei ho 
thil jousea alolhinsah jiu ahi.

TAHSA KILOIKHOMNA
Naga te hi pasal thunei nale 
vaihomna noija kipote ahiuve. 

Insungmi minlato/khang akisei teng 
pasal hobou akisimjin ahi. Pasal 
hohin mipi kiloikhomna hihen insung 
hijongle ijakaija mopohna aha lah-
un ahi. Insungmi le phungkhai jadia 
adih-a thuselhahna chule nei le gou 
ho jouse pasal ho chang’a ahi. Pasal 
ho nei le gou chule thuneina ho jouse 
achan vang’un alang khatna insung 
ngaichat le hahsatna jouse chule 
insungmi kengle kang’a sopi ule nao 
ho jouse avetna insung asem letji 
ahi. Insung khat chu phung khat chu, 
phung khat sung’a um cheh ahin, 
hitia chu nunnem nale seingaina 
neitah-a aphung khantou nadia 
atosotna pan alah jiu ahi. 

7

PHUNG LE VENG
Phungkhai jousen khosung’a upa 
tehse thusim he ho-a kon’a ahung 
kon nao ahiloule aguiju akihol doh 
jiuvin ahi. Khosung’a kivai homna-a 
phungkhai hohin nasatah-in pan ala 
jiuvin ahi. Insung phabep khatnin 
phung asem doh-in, phung phabep 
khatnin veng asem doh jin ahi. 
Phung hochu phatkhat khatle kho 
chomchom’a acheng cheh jiuvin 
ahi. Khosung mopo ding hochu 
aphungkai jin alhengjiuvin ahi. Hitia 
chu khosung’a thunei mopo ding 
chu aphungkaija kibang chetna 
alhendoh jiuva, amaho chun 
khosung kitup tah-a apoh jiu ahi.
 
PHUNG UPA HINA
Phungkhai sung’a jong phunglen 
ahiloule phung upa a-um cheh-in 
ahi. Phung khat sung’a jong phung 
bulpi ahiloule upa a-umin, ama chun 
aphung mijouse kisei ngaina lam’a 
apuihoi ji ahi. Aphung mi jouse chun 
phung sung’a lou bolna, kichen 
golvah, kibaona hihen thina le 
manna hijong pan alacheh jiuvin ahi. 
Phung bulpi pahin aphung sung’a 
boina ahiloule chondan palkeh 
a-uma ahile aseitoh-a asuhchamji 
ahi. Hiche jeh-a chu khosung khatna 
chengkhom phung chomchom  hon 
ama phung cheh akisuh tupma 
chamdel’a chengkhom jiuva ahi. 

PU LE PA CHONDAN
Akhocheh-in amaho hop sung’a ipi 

lampang hijongle hinkho apuinaova  
pu le pa chon dan hohi khoutah-a 
amanchah jing’u ahi. Hiche chondan 
hi ki-chat umtah le ja-umtah ahin 
chule hiche dan palkeh-a a-um’a 
ahile achanding a-umsa ahi. Mona 
neo neiho chu ganchan agam 
jiuve, ajehchu pu le pa te chun sum 
le pai anahe pouve . Chutobang 
machun mona len neiho chu phat 
chomkhat ding’in khosung’a kon’in 
akaidoh ji taove. Pu le Pa te chon’a 
dan hi sangtah ahin chule athu 
lhelhah u-hi gangtah ahi. Ahijeng 
vang’in thulhelhah hohi khosung’a 
thunei mopoho akoukhom’a athu 
akihetchetna ahijoutengle bou 
thulhelhahna kipe ji ahi. Tunichan 
geijin jong Pu le Pa chondan hi 
akimang jing’in chujongle India 
Sorkar thutan vaihom dan tojong 
Nagaland gamsung’a hi kimang kop 
jing’a ahi. 

Tu jeng’in jong hiche chondan toh 
kijoi mipi thanei na-a kivaihomna 
dan hohi khosung ho-a akimang 
jing’in ahi. Khosung’a aluboh goan 
bura tia kiminvo ahiloule Chairman 
pa hi kho thalheng ahin chule ama 
hi khosung mopo hon akithopi jiu 
ahi. Mipi thunei na-a kivaihom nahi 
goan bura ahiloule Chairman pan 
alamkai ahi. Pu le Pa te chon’a dan 
chule gollui chon’a dungjuija mipi 
thuneina-a kivaihomna hi India te 
danpi Article 371(A) hin naga mipi 
jouse hi chanvou apeh ahi.

PAOCHENGTHAH HO:
1. 	 Phung 	 : Nagate lah-a phung chomchom a-um’uve.
2. 	 Veng 	 : Phung phabep khatnin veng asemdoh-in ahi.
3. 	 Khompi 	 : Khosung’a phung chomchom hohi khosung dia akhompi ahiuve.
4. 	 Nei le gou 	 : Nagate chondol’in nei le gou ho le thaneina pasal ho achang’ui.
5. 	 Ja na 	 : Pu le Pa chon nahi kichat um le ja umtah ahi.

KICHUHNA HO
A.  Thudoh kipe hohi donbutnin:

1. 	 Nagate achenkhom naova iti kihom khen’uva ham sun’in?
2.  	Khosung’a hop chomchom ahiloule kiloikhom na chom ho chu ibol’a khosung 

kivaihom na akhompi-a pang ahi atiu ham?
3.  	 I-atile nangman Nagate hi pasal thaneina-a kipo ahiuve tia naseithei ham?
4.  	Naga kho ho-a khosung mopo ding khomi ho lah-a khosung mopo ding khomi ho 

lah-a iti kibang chetna alhendoh jiu ham?
5. 	 Aphung kai cheh-a mimal jousen adangho chung’a aphatnao iti khat le khat kivetsahto 

jiuva ham ?
6.  	Nagate gollui chondan thucheng phabep khat sun’in?
7.  	Tulai khang’a khosung kivaihom nale masang’a pu le pate chondol’a khosung kivai 

homna akikhetna um’am?
8. 	 Nangma phung sung’a masang’a khat le khat kikhoto nale khohsah na neitah-a akijon 

tonao hochu tuchan geija najom jing’uva ole, akikhelna umtam?

B. 	 Donbutna adih vetsah-in:
i. 	 Pasal thaneina-a kiloikhomna....

(a) Upa tehsehon thu aha neijuve.
(b) Pasal hon thu aha neijuve.
(c) Village council hon thu aha neijuve.

ii. 	 India te dan pi  Article 371(A) dan’in aphalpeh chu
(a) Phung (clan) le veng (khel) kiloikhomna ho khosung jousea aneithei diu.
(b) Khosung mopo (village council) hon suhkhelna neiho agap thei diu.
(c) Nagaland sung’a Pu le Pa chondan le mipi thunei na-a kivaihomna aneithei diu.

iii. 	Nagate khosung’a Pu le Pa chon dan’a kivaihomna hin...
(a) Khosung kivaihom na-a pan lahkhom dingdan avetsah ahi.
(b) Phungsung’a khat le khat kikhoto nale khohsahna nei ding avetsah ahi.
(c) Ahatpen chu kivaihomna-a thaneipen ahi ti avetsah ahi.

iv. 	Tulaija khosung’a aluboh ahiloule lamkai pu chu..
(a) Gaonbura ahiloule Chairman akiti.
(b) Pasal vaihomna/thuneina akiti.
(c) Dobashi akiti.

C. 	Thil boldi ho:
(a) 	 Nangma phung sung’a adam nalai, a-upa pen/ateh pen koiham?
(b)  	Phung mi khat nahi na ipi aphat chomna um’am ?

D.	 Anoija kipe hi thusim ahi. Ahin akisunchai hih laija. Akisun hohi simmin lang thusim 
lhing ahi nadia a-onglai jouse nang’in sun’in.

E.	 Veng sung’a juiding dan 3 sun’in. Nahetlou le nanu napa te ahiloule upa ho 
kidoh-in.

	 Kilha-un lang class-a nakaikhompi ho seipeh-un.

Namin _______________________________
Anikho ________________

Phatkhat laija chun ________________________ kiti khosung khatna mipin ajuiding dan 
ho ana-umpoi.
Mipi ho chu adei deijun a-um’un hijeh chun _______________________________________
________________________.
Nikhat chu khosung miho chu akinagam taovin chu-in _____________________________
_____________________________________.
Chenkhom nading dan ho a-um angaije tin amahon ahin geldoh taovin ____________
___________________________________________________.
Hiche jouva kon’a chun kipah tah-in achengkhom taove ajehchu __________________
____________________________________________.
Dan ho chun khosung’a chenkhomna aphatchom sah-e tin abon’un ageldoh taove!

KA TWIMOL LAM
Adih bang’a kihil nadia akidoi:
1.	 Lasim hi adih bang’a asimthei diu.
2.	 Lasim’a adoi le athupoh ahetchen diu.
3.	 Lasim hi akoptoh chule jilkung hotoh aseikhom diu.
4.	 Lasim toh kitoh-a thudoh ho adonbut diu.
5.	 Lasim’a paocheng thah hole paochamtuh ho ahet diu.
6.	 Lekha sut alulna le aphatna chule akhang khang’a dia thil phachom ahi ahet diu.
7.	 Lekha sut hoidan ahiloule thusim’a kiching ho, aphat ho chule adang dang ho alulna 

ahet diu.

Veteh ! Ka twimol lam det, det;
Nem jet jet nin lam’e,

Hilang,khulang’a kihei,
Thanom tah-a ka tilteng.

Ka twimol lam hoitah,
Chung le noija kileh pel;

Thadam sulip min,
Longthing kijam bang jong leh.
Hemtoh chemjam sang’a hem,

Peosong bang ngon lung nem sah,
Mongbei lenggam’a vaihom,

Alam kumton mil hilou.

8

PAOCHENG THAH HO
1. 	 Lam det – det	 : Boinu,alam det-det ne.
2.	 Nem jet-jet	 : Lamnu , nem jet-jet nin alam’e. 
3.	 Peosong	 : Peosong hi song tah ahi.
4. 	 Angon	 : Voh an kihon’a belto khu angon lha jeng’e
5. 	 Hemto chemjam	 : Hetna hi hemto chemjam sang’a hemjo ahi.

Kichuhna:
A. 	 Thudoh le donbut:

1. 	 Lasim’a twimol’in anatoh ho sun’in?
2. 	 Lasim’in adoi pipen chu ipi ham?
3. 	 Iti lamsang’a twimol chun thase ho asuhlip thei ham?
4. 	 Iti lasim sun nu hin twimol alam’e ati ham?
5. 	 Twimol thaneina lasim’a hi iti kiseija ham?
6. 	 Lasim Ka Twimol lam  sun nu hin ipi ahetsah nom ham?
7.	 Ibol’a twimol neocha hi chemjam sang’a hem joh-a kiseija ham?

B. 	 Gellin lang donbutnin
1. 	 Twimol hi alim neocha ahivang’in datmo umtah thil bolthei ahi. Hilchen’in

PON KHONDAN

Adih bang’a kihil nadia akidoi:
1. 	Gelgilna neitah le longdel’a simmun asimthie diu.
2. 	Simmun na hetding’a khoh ho kichil tah-a avetkitnuva adonbut dingdan aholdoh 

diu.
3. 	Paocheng thah ho ahet diu.
4. 	Simmun na athupi hi akoptoh ahiloule jilkung hotoh aseikhom diu.
5. 	Ponkhon dan chule ponkikhong doh ho aphatna asei diu.
6. 	Nagate ponkhon na-a kimang manchah ho chule akhondan ahetnuva lunglutna 

anei diu.
7. 	Ponkhon na-a kimang manchah jouse amincheh ahet diu.
8. 	Amaho paova giltah-a asutthei diu.

Nagate hi pon chomchom le ajem hoi 
tah-tah neija kihe ahiuvin,hiche hohi 
ponkhon thepna-a kon ahi. Naga 
nam jousen ponsil,ponve,nihsing, 
sangkhol abanbei, adang dang ho 
aneijun,hiche hohi arong chule ajem 
kibol dan’a kon’a hetkhenthei ahi. 
Ponkhon dan hi akhang khang’a 

hung kipeson thepna ahi. Puchon 
pachon dungjuija ponkhon hi numei 

bolding’a kikoija ahi. Chapang 
ahiuva kon’a numei hochu 

pon akhon bai ho akhonsah 
jiuva pon khon dan ahiljiu 
ahi. Ponkhon hi mipi 

tohkhomna-a kila ahin, numei 
hon pon akhong khom jiuvin 

lasah, thusimsei chule thil dang dang 
toh akop jiuvin ahi.

Puchon Pachon dungjuija hampa, 
patchon, jute chule, thing hoh akon’a 
pat-kisem ho-a kon’in ponsil, ponve, 
ngong-o, nihsing, ponpha chule 
janpon khon nan amang jiuvin ahi. 
Phat chetoh toh-in pon kikhong ho-a 
kon’a von ho, sangkhol abanbei 
ho, ngon-o ho, sakhao hohi tulaija 
kivondan toh kitoh-in mudohtheijin 

9

The diagram will help you understand 
weaving as well as identify the tools 
used in Naga weaving.

LOWER BEAM

BACK STRAP

STICK SHUTTLE
BAMBOO ROLLER

COIL ROD/HEDDLE ROD

SHED STICK

akikhui gamtan,pon kikhong doh 
hohi tukhang’a von thah ho kikhuinan 
jong amang jiuve.

Naga te ponkhon dan le aponkhon 
naova amanchah hou akibang’in 
ahi. Ponkhon na-a manchah ho 
chu adet nadin thing’a aban’a ding 
akisem jiuvin ahi.  

Anoija lim kipe hin ponkhon dan le 
ponkhon na-a manchah kimang ho 
nahettheina dia nakithopi ding ahi. 

Pon hung kikhon doh-a kon’a pon 
chomchom hohi hung kisemdoh-a 
ahin, pon hi pat atung lang’a achom 
asao ding idei chanchan’a kibang’a 
chule ibantup jouteng aphei lang’a 
pat chom khatna kipheija ahi. Pon 
akikhon tengle patphei chu khothei 
sung’a akihengjin, tana akikao 
jouteng lhem kithun’a aphei kigol 
ji-a lhem akitunteng khothei chu 
kithollutna pat kipheija lhem’a kitah 
chah ji-a ahi.

PONKAM:
Pat ban’a ding’a thilbu kimang chu 
ponkam akitin, pon kikhon diteng 
ponkam ni akimangji. Pon kikhongsa 
ban’a chun pon alet aneo akito 
nading’in ponkam neo khat jong 
akimang’in ahi.

LHEM:
Lhem hi atamjo khalsei thing’a bou 
akisuiji. Thing pha ahi jeh-in akhang 
khang’a i-pi le i-nu Lhem jong 
akimangjin ahi. Lhem hi pon khon 
chah na-a kimang’a ahi. Patsum 
achom teng tadong lhem akimangji.

TANACHOI:
Tanachoi  hi pon khon’a-a athupi pen 
khat ahi. Tanachoi kom’a pumlong 
kikoiji-a pon khon’a-a pangkhom 
lhon’a, pon kikhong doh theija ahi. 
Ajem tana hi ajem dungjuija amol 
tam’a ahi.

KHOTHEI:
Patphei chu khothei sung’a akihengjin 
tana akikao jouteng lhem kithun’a 

aphei kigol ji-a, lhem akituteng 
khothei chu kikhokitna pat kipheija 
lhem’a kitat chah ji-a, imehchi teng 
jongle khothei chu kikho kit ji-a ahi.
Tuhlet: Tuhlet hi pat jaotohna-a 
kimang’a chule tuhlet chung le noija 
thilbu kang khat cheh anehchi-a 
pangji lhon’a ahi.

KONGDOP:
Kongdop hi savun’a kisem 
ahin,dehtah-a khaovo nading  agen 
kisem’a ponkhong nu kongnoi, 
phatah-a kikol sah-a, kolka among 
lang toh-a dettah-a kihenchah ji 
ahi. Ijem tia kongdop chu akipel 
khah-a ahile ponlong chu kiboh-a 
chavai jeng thei  ahijeh-a nagaten 
kongdop-ponkhon tia aminvo-u ahi.

PONLONG-KEO:
Ponlong achung le anoi kikeova 
khothei kithollutna pat kipheina 
sung chu ponlong- keo akiti. kolka 
hi ponkol ahin ponkhon’a-a thilbu 
kimang ho lah-a abul’a kijam’a 
pat ban’a-a kimang’a,kongdop 
mong teni-a akhao um chu kolka-a 
kihen det ji-a ahi.Pat kibang ho chu 
asal nading le akiboh lounading’a 
kimang ji-a ahi.

Tun ponkhon na machine na 
phat chomcha sung’a pon 

tamtah kikhongdoh thei tajongle, 
tuchangeija nagate ding’a khutna 
pon kikhong ho alulna asang 
nalaijin ahi. Ijeh inem itile khutna 
pon kikhon na-a lungthim, tha, 
themna chule phat kisulut ho jouse 
jal’a ngaisangna um’a ahi. Tulaija 
patchon’a kon’a pat phatah tah, 
polyester, lungpat chule adang 
dang ho akimutah jeh-in ponkhon 
dan jong akhangtoutan ahi. Eiho 
ponkhon naho-a kon’a ponsil, ponve 
nemchitchet chule aphatah tah ho 
akikhong doh thei tan ahi. Khutna 
pon kikhong ho adei atam vang’in, 
tulaijin Naga numei ponkhong’a 
alhom tan ahi. Ponkhon hi themna 
amangdi koncha ahitan, khanglui 
honbou ahetnu ahitai. Khangthah 
ho ponkhon akihildohdiuva pha ahi. 
Ponneo khon’a ding’a pon banna-a 
thing kisem chu alen angaidehpon, 
thingneo ho-a jong sem’a 
manjengthei ahi. Leiset chung’a 
hin ponkhon dan jat chomchom 
a-um’in, mi konkhat chun thingbah 
ho-a ponban’a ding akisem’un, pon 
akhongtheijun ahi. Ponkhonje hi 
matah-a kihil’a themna hohi giltah-a 
hetna neija chule lunglutna a-umdoh 
teng,kivahna-a jong neithei ahiloule 
hinkholhung keija thanopna-a neija, 
sum le pai lona-a jong neithei ahi.

PAOCHENG THAH: 
1.	 Tup-molso 	 : Lungnachim na chung’a lunggel.
2.	 Alhasuh	 : Lhom chehcheh.
3.	 Mipi panlah	 : Mipi pankhomna-a nakitong ho.
4.	 Ajem	 : Ajem kijui-jom.
5.	 Ngaisang	 : Ngaichat ten-ten thil ho.
6.	 Khang	 : Hinkho chedol.
7.	 Natoh	 : Kivahna ding’a ipilampang hijongle inatoh.

A.	 Thudoh hohi donbutnin:
1. 	 Gollui laija ponkhon na-a kimang pat hochu ipi-a kon’a kisemji-a ham?
2. 	 Nangman nangma nampon le jat dangho-a iti nahetkhen thei diham?
3. 	 Nagate ponkhon hi ipi dia kongdop-ponkhon kiti-a ham?
4. 	 Ibol’a nagate hin khutna pon kikhong hi alulsah-u ham?
5.	 Nagate ponkhon na-a manchah ho min  sun’in?
6. 	 Pat kibang hochu asal nading le akiboh lou nading’a ipi kimang ji-am?
7. 	 Lhem hi ipi bolna-a kimang’a ham?
8. 	 Khothei hi ipi bolna-a kimang’a ham?
9. 	 Ponkhon na-a ponlongkeo hi ipi ham?

B.	 Anoija hohi adih-in jopmatnin.
(a)	Patphei	 (a)	Mol phichetna ki-atna akahjatna pat kiheng lutna                                                                         
		        	phatah-a kiphan chah ahi.
(b)	Ponlong-keo	 (b)	savun’a kisem ahin agen kisem’a kolka among toh-a 	

		  dettah-a kihenji ahi.
(c)	Tuhlet	 (c)	Pon kol’a pang ahin thilbu kimang ho lah-a abul’a 		

		  kijam’a pat ban’a-a kimang’a ahi
(d)	pumlong	 (d)	pat ban’a-a kimang ahin pon kikhon diteng ni 		

		  kimang ji-a ahi
(e)	Lhem	 (e)	 tana akikao jouteng lhem kithun’a aphei kigol ji-a 		

		  lhem akitunteng khothei chu kithollutna pat kipheiji-a 	
		  ahi

(f) Kongdop	 (f)	 achung le anoi kikeova khothei kithol’a pat kipheina 	
		  sung ahi 

C.	 Tohding:
1.	 Nangma paova ponkhon na-a kimang manchah min ho holdoh-in?
2.	 Pon kikhong ho-a kon’a von kikhui ho sunlhan.
3.	 Tohgon (class pumpi): Nikhat ding’in ponkhon golnop gong’in.Jilkung hon 

ahon hon’a chapang ho natoh ding jat chomchom apehdiu vetsahna-a....
pon kikhon’a lim, lim sem,pon kikhong doh ho vetding’a achomkhom diu, 
ponlong khondia boltupsa vetsahding, ponkhon dan vetsahna, ponkhon 
na-a manchah ho vetsahding’a achomkhom diu.  

4.	 Na class-a golnop nabol dan’ule nangman iti pan nalah-am thucheng 150 
tobang sun’in.

D.	 Nadei pen pon akikhong tho ho-a kon’a pon lah-in lang class sung’a 
nasim khom pi ho kom’a seijin :

•	 A thil min. ( Sakhao, ponsil ect. chule adang dang )
•	 Kon akhon ham?
•	 Ipi a kimang ji-a ham.
•	 A epi lai chu nadei ham.

BEN THEMJILNA DIHTAH
Adih bang’a kihil nadia akidoi:
1.	 Gelgil na neitah le longdel’a simmun asim thei diu.
2.	 Simmun’a sim jouteng’ule het ding’a khoh ho kicheh tah-a avelvet kit diu.
3.	 Simmun’a ‘O’ cheng chule suttho-a juiding’a kipe ho ajui diu.
4.	 Akoptoh chule jilkung hotoh simmun chungchang asei khom diu.
5.	 Paocheng thah ho ahetnuva ahi ding bangchet na seitho le suttho-a aman chah 

diu.
6.	 Simmun chungchang’a thudoh ho, suttho le ‘O’ cheng’a adonbut diu.
7.	 Simmun’in adoi pipen chu ahet diu.
8.	 Umchan ahiloule thilsoh kithoho natho thei ding.

Ben, sekul’a agei di phatna anun, avel 
vel’a asap jouvin bou Ben thasetah-
in ahung thoudoh in ahi. Sekul kiti 
paocheng hi aman angainom lou 
ahi. Sekul toh lekhasim hi adeimo le 
athet pen ahi. Class test na alolhin 
lou chule In’a abol ding natoh kipeho 
abol lou jeh-a, Sekul’a ahin hen den 
jing jiu, masang nikho ho-a, phat 
chomcha akilhat ong sung’a ana 
kigu doh-a ajam mang ji tobang’a 
tunia jong aman angaija abol kit 
ding ahi. Amasapen’a cheh-a kisem 
tho (brick fence) chung’a a-sakhao 
ase doh jouteng kichom dohji ahi.

Hapta masa-a, agol ho amat doh 
jeh-uva ,headmaster pu kom’a, anu 
le apa teu akipui juva  akimuto pi diu 
ahi. Ben hi akimat doh loulai jeh-in, 
avang aphan,avangphat hin ache 
sah be thei jing diham tin agel’in 

ahi. Second period akichaijin, break 
chomcha akilha pan kit tai. Avang 
aphan koiman amupon, avel’in 
ahoidoh kitnin ahi.Aman a-sekul 
kikhen phat kah-a phat thana ding’a 
alung agel’in hiti chun adu pen 
kimuna “Mac’s Momo Joint “ mun’a 
momo neh-a sekul kikhen phat teng 
a-In jot ding tin alung agellha tan ahi. 
‘Mac’s Momo’ hotel’a natong pa 
(waiter) ma man ajenle kit nin ahi. 
Akom avel’a  midang ho a-umlou 
jeh-a, waiter pan Ben kihoupi ding 
agon, aman,” I-atile sekul’a na umlou 
ham? Na jam doh ham?Ben lunghang 
pum’in “heng’e” atin, alung gel’in 
“Ibol’a hiche pa hin atohding dol 
kitoh lou hel’a kachung’a kisalel’a 
ham? Hiche hotel’a natong pan athu 
doh ajom kitnin,”Sekul nakai nomlou 
hi ipi jeh ham?” Hiche jou chun Ben 
alung ahang thim tan, aman ka 

10

lekhasim chungchang’a hiche lekha 
helou waiter pa hin ipi akisahlel pi 
ham tin agel’e, “Heng’e, tuni history 
test kaneijin kapeh nomlou jeh-a 
kahung jam ahin,ahile nang’in hiche 
history chungchang’a ipi nahet 
um’am?” waiter pa adong’in ahile 
lungdong tah-in hotel’a natong pan 
“nei patep in” tin adonbutnin ahi. 
Ben’in ave den’in, gangtah-in akigo-
in “Quit India movement hi ipi ham?” 
tin adong’in hotel’a natong pan, 
kum 1942, lhajing nisim 8 ni chun, MK 
Ghandhi-in ‘Quit India Movement’ hi 
India sung’a British te dan ngahna din 
ngehna ahi, tin sap paova kilhon jel’a 
adonbut chun, Ben’in adatmo val’in, 
paomo leuvin a-um jeng’in ahi.

Waiter pan, a-oija ho bang’a sap 
pao atho thep dan chule hiche thu 
hohi iti ahet ham tin Ben alung dong 
lheh in ahi. “NPSC exam a ding’a 

kakigot jeh-a,hiche hohi kasim 
ahi “ tin hotel’a natong pan 
ahin seijin ahi. Ben’in bailam 
tah-a ahin donbutnin, “ahile 
hilaija hi ipi nabol ham? 
“hotel’a natong pan ngui 
heuvin ahin ven, hiti hin ahin 
donbutne “Mijousen lekha 
simthei na ding’a eitosot thei 

nu le pa aki nei pon, keijong high 
school kahi petnin kanu le kapan 

eidalha tan, chujouva konchun, 
graduation kachai masang sungse-a 
ka lekhasim ka jombe theina dia, 
tuition mi ho kapeh-a sum kakilo 
ji ahi,chule hilaija kapaneo Café 
ahin natoh kakithopi jin, janteng le 
ahung lhung di NPSC exam’a ding’a 
lekha kasim kitjin ahi. Hiche hi keija 
ding’a anivei chan na-a kapeh ahin, 
ningkum’a chun written exam’a 
ka lolhing’in ahivang’in viva voice 
in vang kahung doh jou tapoi” tin 
aseijin ahi.

Class-a kon’a ajamdoh ho jeh le oija 
hon class-a ahilnao angai tah lou 
jeh-a tuitions jong amin’a  pan na 
beija alah ahin a-In’a nom tah-a anu 
le apan akhohsah naho, chule sum 
manding tam tah-tah amu ji hohi 
Ben’in agelna lam’a a-momo neh di 
lam jong gel phalou hel’in avot lha 
tan ahi. Lung lim geh-in waiter pa 
aven, “Mi hina hechen louvin amel’in 
ve hih-in”, kiti thucheng sap paova 
kon’a kiladoh khat hi alung’in ahung 

kon doh-in, chomkhat jen alung gel 
akisalel’in, chujouvin hotel’a natong 
pan, “hey, na momo a-vot tai, kineh 
pan tan atin ahi”. Hiche aseijouvin, 
bu-in kot nunglang’a achen avah 
mangtai.

Ben lung kisalel pum pum’in momo 
oltah-in anen In ajontai. Ben chu 
avang aphan, ipi jeh-a ama In 
matah-a hung lhung’a ham ajeh 
dong ding anu ana-um pon ahi. Ben 
ajalkhun chung’a atouvin achesa 
nikho ho-a anu le apan akhonung 
hinkho ding agel pehna ho-a ahilnao 
le akhoh sah nao nahsah louva 
anakoi naho jouse jeh-a akhonung 
hinkho ol ol-a akisuhset chehcheh 
hohi agel’in ahi. Midang ho sang’a 

mivangpha chungnung kahi hi kana 
kigeldoh hile thil jouse hi daotah le 
isah louva kana koilou ding ahi.

Ajing jingkah-a chun, anun asuh 
khah masang’in athouvin, bu anen 
akigon sekul’a ache tan ahi. Ipin 
atildoh-a thouva-ham tin anu alung 
dong’in ahi. Sekul’a ajam doh ji na 
lampi, khirkit chule bang ho jong 
aveji tapon, class sung’in lunglut 
tah-in atouji tai. Ol-ol’a sekul lama 
a-umchan ho ahung khangtou jep 
jepmin, sekul’a ahen den nikho-ho 
chu ahung kichai tan, ahivang’a 
Mac’s momo aho pa seh le, alung 
ahin kigel doh chu ahile “atah tah-a 
lekha kahin kisim pat nachu, hilai 
mun’a kon hi ahi” tin aseije.

PAOCHENGTHAH HO:
1.	 Hoidoh 	 : Ben athohna ding’a ahoidoh-e.
2.	 Datmo 	 : Matah-a jing atho chu anun adatmo lheh-e.
3.	 Themjil 	 : Ben themjil din sekul’a ache.
4.	 Khonung	 : Khonung teng nakisih lou nadin lekha ha sim’in.
5.	 Khirkit 	 : Ben khirkit na kon’a akichomlhai.

Kichuhnaho:
A.	 Thudoh hohi aban neichan donbutnin.

1.	 Thusim kipat naho-a kon’in Ben umchan dan ho seijin?
2.	 Ben Sekul’a kon’a iti jam doh ji ham?
3.	 Ibol’a Ben chu , hotel’a natong pan thudoh anei jeh-a lung hang’a ham?
4.	 Hotel’a natong pa chun history het gil na anei aneilou Ben’in iti apatep ham?
5.	 Hotel’a natong pan iti a-hinkho thusim Ben kom’a asei ham?
6.	 Hotel’a natong pa hinkho thusim’a kon’a Ben’in iti ahinkho akhel’am?
7.	 Ibol’a Ben’in, Mac’s momo mun’a kon’a,kathemjilna dihtah hung kipan’a ahi 

ati ham?
8.	 Hiche thusim’a kon’a ipi na kihil doh am?

Akipatna lang’a Ben umchan

1.

2.

3.

Ajona lang’a Ben umchan

1.

2.

3.

B. 	 Thusim’a Ben umchan akipatna le ajona lang vekah-in.

C. 	Hiche hi kon, koi kom’a asei ham:
1. 	 “Ipi thu um’a sekul nakai nomlou ham?” ________________________

2. 	 “Ahile, hilaija hi nang’in ipi nabol ham?” ________________________

3. 	 “Mijouse, lekhasim theina ding’a eitosot thei nu le pa akinei poi.” 

_______________________

4. 	 “Adih tah-a ka lekhasim hilaija chu hung kipan’a ahi.” _____________________

D. Sapte paochamtuh-a kisei “ lekhabu apotom’a ve hih-in kiti chu thil 
ahiloule mi amelso-a kive-a ama hina le asung thu ima kihelou tina ahi.
Tun nangma paova paochamtuh ni holbe inlang,adoi ahiloule akoudoh seijin. 

E. 	 Umchan ahiloule thilsoh kitho : Akop in natong khom’in.
	 Umchan ahiloule thilsoh kitho . Nangma class-a umchan ahiloule thilsoh 

ho tho-in:
(a)	Ben jam ding’a tho-a akal petnin jilkung hon aman’uve. A-um ding dan’u le 

atuh seiju gel’in lang tho-un. Nang ho lah-a khatpen chu Ben hiding chule 
khat chu jilkung pu hiding.

(b)	Nang Ben nahi ding chule nagol khat. Ben skul’a kon’a jam mangding akigot 
chu agolpan akham tang ding. Khat le khat akihounao chule a-umchan ding 
dan’u thu-un.

F.	 Thu thah nakihildoh hou chu blackboard na ajih-a kilhah-uvin lang, O’ging 
tah-in simmun.

KHOTONA NEI THEIJON PHUNG
(ZELIANG THUSIM)

Adih bang’a kihil nadia akidoi:
1.	 Gelgilna neitah le longdel’a simmun asimthei diu.
2.	 Simmun’a hetding’a khoh ho kichil tah-a avetkitnuva adonbut dingdan aholdoh diu.
3.	 Simmun’a athupi hi akoptoh ahiloule jilkung hotoh aseikhom diu. 
4.	 Simmun’a suttho-a kichuhna kipeho adih-a asutthei diu.
5.	 Akitepnasao chu apechah jing diu.
6.	 Mi kithopi nomna lungthim aneijing diu.
7.	 Paocheng thah hole paochamtuh ho ahetnuva chule niseh-a akihoulim naova 

amanjing diu.

11

Nikhat chu, Zeliang naga khat hi 
gamlatah kho chom khatna hin 
akholjin’in ahi.Ama chu ada acham 
louvin jan khat gamang’a athampa 
angaitan ahi. Hiche gamang chu 
thilha lan’a mun ahi.Ama chu 
a-khomi hon akhamgah ahin 
chule thilha hon anokhum teng’ule 
jamlou ding’a aseipeh-u ahi. Amit 

asin’a a-tengcha chu apei ding’a 
athumopmu ahi. Tobang’a kidelna-a 
chu mihem hat teija ahi, ijeh inem 
itile tengcha-a kon’a thilha chu kisun 
lih ahiloule ki-at lih theija ahi.

Aman kicholdo nading’a mun avet 
laitah-a chun thilha vomkhanglet khat 
akitopin nasatah-a akidelpi-in ahi.  

Akom avel lhon’a thingphung jouse 
chun akidellhon aveuvin ahi. Aman 
thilha chu athatnin hinla ama jong 
neokhat akisukha-in ahi. Kho ahung 
mut chepchup phatnin ama ahung 
kicha tan chule alung ahung neo tai.
Hijeh chun ama chu thing phung ho 
kom’a aban ban’in akicholdo nading 
mun athumtan,hinla thingphung 
ho chun thilha akichah jeh-uvin 
koima anom tapouvin ahi Hiche 
petna chun theijon phung khat hin 
ama pan kithopina angaichat chu 
amudoh tan, alung asen akithopi 
gotan ahi.Theijon phung chun ama 
pa jah-a “Ken nakicholdo nading 
mun nape nang’e hinla nahol’a 
thilha ho  ahung teng chahloh louva 
ahiloule hai louva na-um angaije”ati. 
“Kakipah-e theijon phung”. “Nasei 
jouse kabol ding ahi “ tin ama pan 
jong adonbutne.

Thilha hon lah-a ami’u khat ama pan 
ana tha jeh-in, konta khat jouvin ama 
holding’in thilha ho chu ahung’un ahi. 
Thilha ho chun ama pa umna chu 
thingphung ho chu adong’un hinla 
thingphung hon a-umna aseidoh 
pouvin ahi. Achaina-in thilha ho chu 
theijon phung kom’a acheuvin, pasal 
chapang gammang sung’a avahle 
pa chu namu-am tin adong’un ahi.  

Theijon phung chu akichalheh jeng’in 
ahin lunglet akipen “Ken kahepoi” tin 
aseije. Ama pa chu kisukha ahijeh 
chun thilha hon athisan nam aja-
un, ama pa chu ahiding ginmo na 
aneitaovin ahi. Theijon phung chu 
achih jeh-in aphung’a abah hochu 
ajal’in chule thilha ho neh ding’in Julei 
ho apen “nagil’u kel’am” tin adong’in 
ahile thilha ho chu akisen’un ama pa 
chu asamse-un adalha taove.  

Theijon phung’in akhotohna chu 
aman kidang asan chule akap 
tan ahi. Ahinkho theijon phung’in 
ahuhdohpeh jal’in theijon phung 
chung’a akipana asang’in ahi. Hijeh 
chun ama pa chun tuni-a kon’a “kei 
le kacha ten theijon phung kaphuh 
loudiu ahi “ tin akitepmin ahi. Ajing’a 
chun ama pa chun akholjin nading 
kho chu ajon’in chule theijon phung 
chutoh akimutoh khakit lhon tapon 
hinla akitepna apetchah jing’in ahi. 

Tuni geija hi, Zeliang naga ten theijon 
phung aphuh ji louvu ahin chule thing 
lhang lei kibol na-a theijon phung 
ana um-khah jong le phuh louva 
akoijiu ahi.

Adoi :  Khatvei ikitepna sa chu suhkeh 
louhel ding 

PAOCHENG THAH HO:
1. 	 Tham	 : Ngulgou ni phabep apute kho-a aga tham’e.
2. 	 Nokhum	 : Mi phalou hon jan’in Kampu aga nokhum’un ahi.
3. 	 Theijon	 : Theijon hi thei tuitah ahi.
4. 	 Thinglhang lei	 : Keihon thinglhang lei kabol jiuve.
5. 	 Lunglen	 : Seipu hi chapang lunglen khat ahi.

KICHUHNA:
A. 	Thudoh kipe hohi donbutnin:

1.	 Gollhang chapang pa chu akhomi hon ipi thu-a khamgah na aneiju ham?
2.	 Gammang sung’a chu mipa chun koikom’a kiselna ding mun aga thum ham?
3.	 Gamlah-a chu kon mi pa chu asel ham? Ipi kinopto na neija ama chu asel ham?
4.	 Mi pa chu kon ahol ham ? chule ipi ding’a ahol  ham?
5.	 Hiche thusim’a hi ipi chun mi pa chu alhi asosah ham?
6.	 Zeliang hon tuni geija hi ipi jeh-a theijon phung hi aphuh ji louvu ham?
7.	 Hiche thusim’a abung masapen nasim’a chu ipi nagel’a chule i-nati am.
8.	 Nangman nahinkho-a hitobang kichat na nato  khah am? Naloipa ahilouva ahile nagol 

ho seipeh-in?

B. 	 A-onglai sudim’in.
1.	 Gammang chu ________ lan’a mun ahi.
2.	 Ama chu _______ hon anokhum teng’ule ______ding’a aseipeh-u ahi.
3.	 Aman thilha vomkhanglet khat akito pin amani_______ -in akidel lhon’in ahi.
4.	 Ama hon_______ nam ajah phatnun mi pa-a hiding’in agingmo taovin ahi.
5.	 __________ in akhotona chu kidang asan ama pa chu _________ tan ahi. 

C.	 Thugol lhing semna ding’in anoija kipe hohi adih pen lheng’in:
1.	 Mi pa chu thingphung khatna kon’in khatna avah len?

(a)	Neh ding athum’e
(b)	Kichol nading ahol’e
(c)	Kiloipi ding ahol’e

2.	 Thilha ho
(a)	Chun gammang’a thingphung ho chu asamseovin adalha taove.
(b)	Chun mipa chu asen’un chule asamseovin adalha taove.
(c)	Ama hole ama ho akisamse touvin adalha taove.

3.	 Akitepnao bang’in Zeliang hon
(a)	 Theijon phung aphuh ji pouve
(b)	Gammang’a thing ho aphuh ji pouve
(c)	Thing bah ho asatlha ji pouve

D.	 Thugol kipe hohi thusim lhing’in sem’in:
1. 	 Phat khatna hin leng khat ana-um’in ami ho chu athase lheh-uve.
2.	 Aman amaho chu ahilchah nomtan ahi.
3.	 Lampi lailung laitah-a aman song tum khat akoijin ahi.
4.	 Amasa-a hung pa chun agancha hochu songpi pang’a chun ahoije.
5.	 Ani na-a hung pa chun abongkang songpi pang’a chun atol’e.  
6.	 Athum chan’a-a hung pan sakol’a ahung kikho-in songpi chu achop khupme.
7.	 Lengpa chun mi ho chu abon’un akoukhom’e.
8.	 Aman miho kom’a chun songpi lih mang’un ati.
9.	 Songpi noija chun sana bel khat a-um’e.
10.	 “ Nang hon songpi khu nalih mang’uva ahile sana chu nang ho nachan diu ahi ” tin 

lengpan aseije.
11.	 Hiche ni-a pat chun ama miho chun athasetnao chu anga taove.

E.	 Khangdong na kholjil lai pet ana hile chun, iti khotona nei theijon phung chu nale 
thuh thei diham? Na class ho kom’a houlim’in.






